
 

 
 

 
EM 2017/112 
J.nr 00.00.00/17EM-LABU-00112  Side 1  
 

 
UKA2017/112 

16/10-2017 

Nivi Olsen 

 

Naalakkersuisut UKA 2018 sioqqullugu Danskit Inatsiseqarnikkut naalakkersuisoqarfiannut 

saaffiginnissasoq nunaqarfinni tamani kommuneqarfoged-eqalernissaannik suleriaasissamik 

siunnersuusiortoqarnissaa anguniarlugu Inatsisartut aalajangiiffissaattut siunnersuut. 

 (Inatsisartunut ilaasortaq Debora Kleist, Inuit Ataqatigiit) 

(Siullermeerneqarnera) 

 

Demokraatini isumaarput naapertorlugu qularutissaanngilaq inatsiseqarneq danskit 

oqartussaaffigigaat, taamaattumik aamma taamaallaat danskit akisussaaffigaat, nunatsinni 

inatsisinik atortitsinerup Danmarkimisulli pitsaassuseqarnissaa. 

Ajorluinnarpoq naalagaaffiup nunami maani ukiorpassuarni inatsisinik atortitsineq taamarsuaq 

sumiginnarsimammagu, kommunefogedinillu amingaateqarneq tamatumunnga assersuutissaavoq 

ersarissoq.  

 

Uangulli aamma akisussaaqataavugut. Folketingimi ilaasortaatitarisartakkatta IA-meersuut 

Siumumeersullu qularnanngitsumik pikkoriffigisimanngilaat naalagaaffiup akisussaassuseqarnera 

erseqqissaassutigissallugu aamma nassuerutigisariaqarparput Naalakkersuisut Inatsisartullu uagut 

naalagaaffimmut  immikkoortoq pillugu saamavallaarsimagatta.  

Arlaanni uagut nammineq inatsisinik atortitsinermut akisussaaffik tigusussaavarput 

taamanikkornissaanullu pingaaruteqarpoq immikkoortup naammaginartumik pitsaassuseqarnissaa. 

Tamanna tunngavigalugu Demokraatini siunnersuut manna ilalerparput 

suliareqqitassanngortillugulu Inatsisinik Atortitsinermut Ataatsimiititaliamut  

 

 

 


